
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓪᓗᓐᓃᑦ) 
ᕿᓂᓕᖅᑐᑦ ᐊᔪᖏᑦᑐᒥᒃ ᓂᕈᐊᒐᒃᓴᓕᐊᕆᔭᐅᔪᓐᓇᖅᑐᓂᒃ ᐆᒃᑐᕈᓐᓇᕐᓂᕐᒧᑦ 
ᐃᒃᓯᕙᐅᑕᐅᓂᕐᒧᑦ. 
ᐆᒪᔪᓕᕆᔨᕐᔪᐊᒃᑯᑦ ᑐᖓᕕᓪᓗᐊᑕᕆᔭᐅᕗᑦ ᒪᓕᒐᓕᐅᖅᑎᐅᕙᖕᓂᖏᓐᓄᑦ 
ᐆᒪᔪᓕᕆᔪᓂᒃ ᐊᐅᓚᑦᑎᕙᖕᓂᕐᒥᒃ ᐊᒻᒪᓗ ᒪᓕᒐᓪᓗᑐᕆᔭᐅᕙᒃᑐᓂᒃ 
ᑲᒪᔨᓪᓗᐊᑕᖅᓱᑎᒃ ᐱᔾᔪᑎᖃᖅᑐᓂᒃ ᐆᒪᔪᓕᕆᓂᕐᒥᒃ ᓄᓇᕗᒻᒥ, 
ᒪᓕᒋᐊᖃᖅᑎᑕᐅᖕᒪᑕ ᐊᐅᓚᑦᑎᔨᐅᕝᕕᒋᔭᖓᓂ ᑲᓇᑕᐅᑉ ᒐᕙᒪᒃᑯᓂ ᒥᓂᔅᑕᖓᓂᒃ. 
ᑎᒥᖁᑎᒋᔭᖓᑦ ᖃᓄᖅᑑᖅᑎᐅᕙᒃᐳᖅ ᑎᓕᔭᐅᓯᒪᓂᖏᓐᓄᑦ ᐊᔾᔨᒌᖏᑦᑑᑎᐅᔪᓂᒃ 
ᑲᒪᒋᔭᕆᐊᖃᖅᑕᖏᓐᓂᒃ ᒪᓕᒡᓗᒋᑦ ᐃᓗᓕᖏᑦ ᓄᓇᕗᒻᒥ ᓄᓇᑖᕈᑎᓂᒃ 
ᐊᖏᕈᑎᓃᑦᑐᑦ, ᐊᒻᒪᓗ ᑕᐃᒃᑯᐊ ᐃᓗᓕᖏᑦ ᐊᕕᒃᑐᖅᓯᒪᓂᖏᓃᑦᑐᑦ  
5-ᖓᓂ (ᐆᒪᔪᓕᕆᓂᕐᒥᒃ ᐱᔾᔪᑎᓖᑦ) ᐊᒻᒪᓗ ᐃᓗᓕᖏᓐᓂᒃ 15-ᖏᓃᑦᑐᓂᒃ 
(ᑕᕆᐅᕐᒥ ᐃᒪᕐᒥᐅᑕᓕᕆᔪᓂᒃ). 
ᐆᒪᔪᓕᕆᔨᕐᔪᐊᒃᑯᑦ ᑎᒥᖁᑎᖓᑦ ᑎᓕᔭᐅᓯᒪᕗᖅ ᐊᐅᓚᑦᑎᔨᐅᔭᕆᐊᖃᕐᓂᖅ 
ᐆᒪᔪᓕᕆᓂᕐᒥᒃ, ᑐᖓᕕᖃᖅᑐᓂᒃ ᐊᒥᐊᒃᑯᓯᒪᐃᓐᓇᕆᐊᖃᕐᓂᕐᒥᓂᒃ 
ᐆᒪᔪᓕᕆᕙᖕᓂᖏᓐᓂ, ᐃᒃᐱᒋᔭᐅᑦᑎᐊᖃᑕᕐᓗᑎᒡᓗ ᐱᒻᒪᕆᐅᓂᖓᓂᒃ ᐃᓄᐃᑦ 
ᐃᓚᒋᔭᐅᕙᖕᓂᖏᑦ ᐊᖑᓇᓱᒃᑎᐅᖃᑕᐅᕙᖕᓂᖏᓐᓂ, ᖃᓄᐃᖏᑦᑎᐊᕈᓐᓇᖁᓪᓗᒋᑦ 
ᒫᓐᓇᐅᔪᖅ ᐃᓄᐃᑦ ᓯᕗᓂᒃᓴᒥᓗ ᐃᓅᔪᒫᕐᒥᔪᑦ ᓄᓇᕗᒻᒥ ᐃᓄᖁᑎᖏᓐᓂ.  
ᐆᒪᔪᓕᕆᔨᕐᔪᐊᒃᑯᑕᐅᖅ ᐊᐅᓚᑎᔨᐅᖃᑕᐅᕙᖕᒪᔪᑦ ᑕᐃᒃᑯᓂᖓ ᓄᓇᕗᒻᒥ  
ᐆᒪᔪᓕᕆᓂᕐᒥᒃ ᖃᐅᔨᓴᕈᑎᒃᓴᓂᒃ ᐸᐸᑕᐅᕙᒃᑐᓂᒃ ᑮᓇᐅᔭᖁᑎᒃᓴᖏᓐᓂᒃ, 
ᑕᐃᑯᓄᖓ ᐆᒪᔪᓕᕆᔨᕐᔪᐊᒃᑯᑦ ᐃᒃᓯᕙᐅᑕᖓᑦ ᐃᓚᒋᔭᐅᕙᖕᒪᑦ ᐸᐸᑦᓯᔨᖏᓐᓂ.  
ᐆᒪᔪᓕᕆᔨᕐᔪᐊᒃᑯᑦ ᐃᒃᓯᕙᐅᑕᖓᑦ ᑲᑎᒪᑎᑦᑎᔨᐅᕙᒃᑐᖅ ᑲᑎᒪᔨᖏᑦ ᑲᑎᒪᓕᕌᖓᒥᒃ 
ᐊᒻᒪᓗ ᓈᓚᒋᐊᖅᑐᕈᑎᖃᕐᓂᐊᕌᖓᒥᒃ ᑲᑎᒪᔨᖏᑦ, ᑕᒪᐃᓐᓂᒃ ᑎᑭᓯᒪᓪᓗᑎᒃ 
ᓇᖕᒥᓂᖅ ᑕᐃᑲᓃᖃᑕᖅᓱᑎᒃ ᐊᒻᒪᓗ ᖃᕆᑕᐅᔭᒃᑰᖓᔪᓐᓇᕐᒥᔪᓂᒃ ᐊᑐᕈᓐᓇᕆᓗᑎᒃ. 
ᐃᒃᓯᕙᐅᑕᖓᑦ ᑎᒃᑯᐊᖅᑕᐅᓯᒪᕙᒃᑐᑦ ᐊᑯᓂᐅᓂᓕᖕᒥᒃ ᓯᑕᒪᓂᒃ 4 ᐊᕐᕌᒍᓂᒃ. 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓂᓯᕙᒃᑐᑦ ᓂᕈᐊᒐᒃᓴᖑᖅᑎᑦᑎᔾᔪᑎᒃᓴᓂᒃ 
ᐃᓯᕙᐅᑕᐅᖁᓕᖅᑕᒥᓂᒃ ᑎᑎᖃᖏᓐᓂᒃ ᑕᐃᒃᑯᓄᖓ ᑲᓇᑕᐅᑉ ᒥᓂᔅᑕᐃᑦ 
ᑲᑎᒪᔨᖏᓐᓄᑦ ᐊᑐᖁᔭᐅᔪᓂᒃ ᒪᓕᒃᐸᒃᓱᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑭᒡᒐᖅᑐᐃᔨᖓᓄᑦ. ᑕᐃᓐᓇ ᐃᒃᓯᕙᐅᑕᕆᔭᐅᓕᖅᑐᖅ ᒪᓕᒋᐊᖃᕐᓂᐊᖅᐳᖅ 
ᐊᑐᖃᑦᑕᕐᓗᓂᓗ ᐆᒪᔪᓕᕆᔨᕐᔪᐊᒃᑯᑦ ᐊᑐᐊᒐᖁᑎᖏᓐᓂᒃ, ᐱᐅᓯᕆᔭᕆ -
ᐊᖃᖅᑕᖏᓐᓂᒃ ᐊᑐᖅᑲᑕᕐᓗᓂ, ᐊᒻᒪᓗ ᐃᑲᔫᑎᒃᓴᓕᐊᕆᓯᒪᔭᖏᓐᓂᒃ,  
ᐃᓱᒪᓕᐅᕈᑎᒋᕙᖕᓂᐊᖅᑕᖏᓐᓂᓗ.  
ᓂᕈᐊᒐᒃᓴᖑᖅᑎᑕᐅᔪᑦ ᑕᒡᕗᖓ ᐃᓂᒃᓴᒧᑦ ᐃᒪᐃᓕᖓᖁᔭᐅᓇᔭᖅᑐᑦ: 
• ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᑐᕈᓐᓇᕐᓗᓂ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓂᒃ 
• ᑐᑭᓯᐅᒪᓗᓂ ᐆᒪᔪᓕᕆᓂᕐᒥᒃ ᐊᐅᓚᑦᑎᕙᖕᓂᕐᒧᑦ ᐊᑐᖅᑕᐅᕙᖕᓂᖏᓐᓂᒃ 
ᐱᐅᓯᕆᔭᐅᕙᓕᖅᑐᑦ ᓄᓇᕗᒻᒥ 

• ᐃᒃᓯᕙᐅᑕᕆᔭᐅᓕᓂᐅᓗᓂ ᑲᑎᒪᔨᓄᑦ 
• ᖃᐅᔨᒪᓗᓂᒋᑦ ᐃᓗᓕᖏᑦ ᐊᕕᒃᑐᖅᓯᒪᓂᖏᓐᓃᑦᑐᑦ 5−ᒥ (ᐆᒪᔪᓕᕆᔪᓂᒃ) 
ᓄᓇᕗᒻᒥ ᓄᓇᑖᕈᑎᑦ ᐃᓗᓕᖏᓐᓂᑐᓂᒃ 

• ᐊᔪᖏᑦᑎᐊᕐᓗᓂ ᑐᑭᓯᐅᒪᑎᑦᑎᐊᖃᑦᑕᕈᓐᓇᕐᓂᖅ 
• ᐊᑐᖃᑦᑕᕈᓐᓇᕐᓗᓂ ᖃᕆᑕᐅᔭᓕᖕᓂᒃ ᓲᕐᓗ ᒥᑭᔫᑎᐅᓂᖅᓴᓂᒃ ᐃᒐᓛᓕᖕᓂᒃ 
ᐊᒻᒪᓗ ᖃᕆᑕᐅᔭᒃᑰᖓᔪᓂᒃ ᑎᑎᕿᕆᔾᔪᑎᓂᒃ 

• ᐅᖃᕈᓐᓇᕐᓂᖅ ᑕᒪᐃᓐᓂᒃ ᐃᓄᒃᑐᑦ ᖃᓪᓗᓇᑎᑐᓪᓗ ᐃᑲᔪᕐᓂᐊᓕᐊᓘᔪᓐᓇᖅᑐᖅ 
ᑕᒪᓐᓇ ᐃᖃᓇᐃᔮᒃᓴᖅ ᐊᐅᓛᕈᑕᐅᖃᑦᑕᕆᐊᖃᕐᓂᐊᖅᑐᖅ. ᐱᔪᒪᔭᐅᓂᖅᓴᐅᓂᐊᖅᑐᑦ 
ᐃᓄᐃᑦ ᓄᓇᖃᓕᐊᓂᒃᑎᑐᑦ ᓄᓇᕗᒻᒥ.  
ᖃᓄᐃᑐᑐᐃᓇᕐᓂᒃ ᐊᐱᖁᑎᒃᓴᖃᕈᔅᓯ ᓂᕈᐊᖓᒃᓴᖑᓐᑎᑦᑎᔪᓐᓇᕐᓂᕐᒥᒃ 
ᐱᔾᔪᑎᖃᖅᑐᓂᒃ, ᐊᐱᕆᔪᓐᓇᖅᑐᑎᑦ ᐆᒪᔪᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᓕᒫᓄᑦ 
ᑐᑭᒧᐊᒃᑎᖓᓄᑦ. 
ᐃᓱᒪᒃᓴᖅᓯᐅᕈᑕᐅᔪᒪᓂᐊᕈᕕᑦ, ᐃᓕᓐᓂᐊᖅᓯᒪᓂᕋᔭᑎᑦ ᐊᒻᒪᓗ 
ᐃᖃᓇᐃᔭᕐᕕᒋᖃᑦᑕᖅᓯᒪᔭᑎᑦ ᐅᓂᒃᑳᕈᑎᖏᑦ ᑎᑎᖃᐃᑦ ᖃᐃᑕᐅᓯᒪᔭᕆᐊᖃᖅᑐᑦ  
ᐅᕙᓂ ᓯᕗᓂᐊᖑᓪᓗᓐᓃᑦ ᐅᓪᓗᖓᓂᒃ ᒪᐃ 8, 2026. ᐅᒃᑐᕈᑎᒃᓴᐃᑦ 
ᑎᑎᕋᖅᓯᒪᔪᑦ ᑐᓂᔭᐅᔪᓐᓇᖅᑐᑦ/ᑐᔪᖅᑕᐅᔪᓐᓇᖅᑐᑦ ᐅᕗᖓ:  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

310-1106 ᑕᐃᔭᐅᔫᑉ ᐃᖃᓗᒃᑑᑦᑎᐊᑉ ᐊᖅᑯᑎᖓᓂ, 
ᐃᖃᓗᐃᑦ, ᓄᓇᕗᑦ X0A 3H0 
ᓱᒃᑲᔪᒃᑯᑦ: 1 888 421 9832 
ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓᓄᑦ ᑐᕌᖓᓗᓂ ᐅᕗᖓ: jakearok@nwmb.com 

ᐆᒪᔪᓕᕆᔨᕐᔪᐊᒃᑯᑦ 
ᐃᒃᓯᕙᐅᑕᒃᓴᖓᑦ  

(ᓯᑕᒪᓂᒃ 4 ᐊᕐᕌᒍᓄᑦ 
ᑎᒃᑯᐊᖅᑕᐅᓯᒪᓗᓂ)

mailto:jakearok@nwmb.com

